
ᑐᓴᕋᔅᓴᑦ 
TUSARASSAT

ᑲᒪᒋᔭᖃᕐᓂᑎᓐᓂ ᓄᑖᓂᑦ ᐱᓕᕆᐊᔅᓴᓂᑦ, 
ᐃᖅᑲᓇᐃᔮᖃᐃᓐᓇᖃᑦᑕᕐᒥᒐᑦᑕ 
ᐋᖅᑭᒋᐊᕐᓯᕙᓪᓕᐊᖏᓐᓇᓂᕐᒥᒃ ᒫᓐᓇ 
ᐸᕐᓇᐅᑎᒋᓯᒪᔭᑦᑎᓐᓂᒃ. ᑕᕝᕙᓂ ᑐᓴᕋᔅᓴᓂᑦ 
ᑕᑯᓂᐊᖅᑐᓯ ᑎᑎᕋᖅᑕᐅᓯᒪᔪᓂᑦ ᐱᓕᕆᐊᓂᑦ 
ᐊᖏᖅᑕᐅᕋᑖᓚᐅᖅᑐᓂᑦ ᓄᓇᓕᓐᓂᑦ 
ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᑎᒍᑦ ᐊᒻᒪᓗ 
ᐃᓚᒌᒃᑐᓄᑦ ᑮᓇᐅᔭᑎᒍᑦ. ᖁᕕᐊᓱᑦᑐᖓ 
ᑲᑐᔾᔨᖃᑎᒌᒃᑯᑦ ᐃᑲᔪᖃᑦᑕᕐᖓᑕ ᐊᒥᓱᓂᑦ 
ᐱᓕᕆᐊᖑᕙᑦᑐᓂᑦ ᐊᒻᒪᓗ ᐸᕐᓇᑕᐅᓯᒪᕙᑦᑐᓂᑦ 
ᑲᓲᒪᒍᑕᐅᕙᑦᑐᓂᑦ ᐃᓄᓐᓄᑦ ᐃᓕᖅᑯᓯᑦᑎᓐᓄᑦ 
ᐊᒻᒪᓗ ᓄᓇᑦᑎᓐᓄ ᐊᒻᒪᓗ ᐃᓅᓱᑦᑐᖁᑎᕗᑦ 
ᐱᕕᖃᖅᑎᑕᐅᕙᒻᒪᑕ ᐱᕈᕐᐸᓪᓕᐊᓂᕐᒧᑦ 
ᐃᓕᓐᓂᐊᓂᕐᒧᓪᓗ.  

ᑕᖅᑭᓂᑦ ᐊᒥᓲᙱᑦᑐᓂᑦ ᐊᓂᒍᖅᑐᓂᑦ 
ᐱᓇᓱᐊᕈᑎᖃᐃᓐᓇᕐᓯᒪᒻᒥᔪᒍᑦ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᓃᙶᕐᓯᒪᔪᓂᑦ. ᓴᐃᒻᒪᖃᑎᒌᓐᓂᕐᒧᑦ 
ᐱᔭᕆᐊᑭᓪᓕᑎᑦᑎᔩᑦ, ᑲᒪᒋᔭᖃᓗᐊᓚᐅᖅᑐᑦ 
ᑭᓪᓕᓯᓂᐊᖅᑏᑦ ᐊᑐᓕᖁᔨᔾᔪᑎᒋᓯᒪᔭᖏᓐᓂᒃ, 
ᓯᕗᓪᓕᕐᐹᒥ ᑲᑎᒪᔪᔪᑦ ᕖᕝᕗᐊᓕᐅᑎᓪᓗᒍ 
ᐊᒻᒪᓗ ᓇᓗᓇᐃᖅᑐᐃᔪᔪᑦ ᐊᕐᕌᒍᒥ 
ᑲᒪᒋᔭᔅᓴᕆᓂᐊᖅᑕᖏᓐᓂᒃ ᐸᕐᓇᐅᑎᓂᑦ ᐊᒻᒪᓗᑦᑕᐅᖅ 
ᐋᖅᑮᔪᒋᓪᓗᑎᒃ ᐃᓄᐃᑦ ᐊᑐᖃᑦᑕᕐᓯᒪᔭᑐᖃᖏᓐᓂᒃ 
ᐱᔾᔪᑎᖃᕐᓗᑎᒃ ᑕᖅᑭᖃᖃᑦᑕᓂᐊᕐᓂᖏᓐᓂᒃ.  

ᐱᒻᒪᕆᐊᓗᓐᓂᑦ ᐱᓕᕆᐊᔅᓴᓕᕆᔨᕗᑦ 
ᐱᔭᔅᓴᖃᕐᓯᒪᕈᓘᔭᕕᐅᑎᒻᒥᔪᑦᑕᐅᖅ 
ᑕᖅᑭᓂᑦ ᐊᒥᓲᙱᑦᑐᓂᑦ ᐊᓂᒍᖅᑐᓂᑦ; 
ᐋᖅᑭᔅᓱᐃᔪᔪᑦ ᐊᑭᖃᙱᑦᑐᒥᒃ 
ᑮᓇᐅᔭᓕᕆᔾᔪᑎᓅᖓᔪᓂᑦ ᐅᖃᓕᒫᖃᑦᑕᓂᕐᒧᑦ 
ᐃᓕᓐᓂᐊᑎᑦᑎᓂᕆᖃᑦᑕᓂᐊᖅᑕᖏᓐᓂᒃ ᑎᓴᒪᓂᑦ 
ᕿᑭᖅᑕᓂ ᐅᐊᓐᓇᖓᓂ ᓄᓇᓕᓐᓂᑦ ᑕᒫᓂ 
ᒫᑦᓯᐅᓚᐅᖅᑐᒥ. ᑖᒃᑯᐊ ᐃᓕᓐᓂᐊᑎᑦᑎᓃᑦ ᐃᓄᓐᓄᑦ 
ᐱᓕᕆᔾᔪᑕᐅᒍᓐᓇᕐᓯᓂᐊᕐᖓᑕ ᑲᒪᒋᔭᖃᖃᑦᑕᓂᕐᒥᒃ 
ᑮᓇᐅᔭᖏᓐᓂᒃ ᐊᒻᒪᓗ ᑮᓇᐅᔭᓕᕆᔾᔪᑎᒋᕙᑦᑕᖏᓐᓂᒃ.  

2016ᒥ ᑲᑐᔾᔨᖃᑎᒌᒃᑯᑦ 
ᐋᖅᑭᒋᐊᒃᑲᐃᑎᑦᑎᒋᐊᓯᓚᐅᕐᓯᒪᒻᒪᑕ 

ᐊᖏᔪᖅᑳᕐᒥᑦ 
ᑐᓴᕋᔅᓴᑦ 
ᒫᓐᓇᒧᑦ ᑎᑭᑦᑐᒍ, 2017 ᑲᒪᒋᔭᔅᓴᖃᕐᓯᒪᕕᐅᑎᑦᑐᒍᑦ 
ᑲᑐᔾᔨᖃᑎᒌᒃᑯᓐᓂ ᐊᒥᓱᓂᑦ ᐱᓕᕆᐊᖃᕐᓯᒪᓪᓗᑕ 
ᐊᒻᒪᓗ ᐊᑐᕐᓯᒪᓪᓗᑕ ᐃᖅᑲᓇᐃᔭᖅᑎᖁᑎᑦᑎᓐᓄᑦ 
ᓇᒧᑐᐃᓐᓇᓕᒫᑦᑎᐊᖅ ᐊᐅᓪᓚᕈᑕᐅᖃᑦᑕᕐᓯᒪᓪᓗᑎᒃ.

ᑕᒫᓂ ᐅᐱᕐᖔᖅ ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔭᖅᑎᖏᑦ, 
ᐃᑲᔪᖅᑎᖃᖅᑐᑎᒃ ᓄᓇᓕᓐᓂᑦ ᑐᓴᐅᒪᑎᑦᑎᔨᓂᑦ 
ᐊᒻᒪᓗ ᑲᑎᒪᔨᓂᑦ ᑐᑭᓯᒋᐊᕐᕕᖃᖃᑦᑕᔪᒻᒪᑕ 
ᐃᓘᓐᓇᖏᓐᓂᒃ 13ᓂᑦ ᓄᓇᓕᖁᑎᑦᑎᓐᓂᒃ. 
ᑐᑭᓯᒋᐊᕐᕕᖃᕐᓂᕆᖃᑦᑕᓚᐅᖅᑕᓄᑦ 
ᐅᖃᖃᑎᖃᕈᑎᒋᔪᓐᓇᖃᑦᑕᓚᐅᖅᑕᕗᑦ ᓄᓇᓕᓐᓂᑦ 
ᒫᓐᓇ ᐃᑲᔫᑎᒋᕙᑦᑕᑦᑕ ᒥᒡᓵᓄᑦ ᐊᒻᒪᓗ ᖃᓄᖅ 
ᐃᓱᒪᒋᔭᖃᕐᒪᖔᑕ ᑐᓴᕐᕕᒋᔪᒪᕙᑦᑐᒋᑦ ᓯᕗᓂᔅᓴᑎᓐᓂ 
ᐃᑲᔫᑎᔅᓴᐅᖁᒐᔭᖅᑕᖏᓐᓂᒃ. 

ᑕᖅᑭᐅᓂᐊᖅᑐᓂᑦ ᐊᒥᓲᙱᑦᑐᓂᑦ, 
ᑲᑎᑦᑎᓛᕋᑦᑕ ᑐᑭᓯᐅᒪᔾᔪᑎᔅᓴᓂᑦ ᓄᓇᓕᓐᓂᑦ 
ᑐᑭᓯᒋᐊᕐᕕᖃᕐᓂᕆᔪᔭᑦᑕ ᒥᔅᓵᓄᑦ 
ᐋᖅᑭᔅᓱᐃᔾᔪᑎᒋᓗᒋᑦ ᓄᑖᓂᑦ ᑲᑐᔾᔨᖃᑎᒌᒃᑯᓐᓂ 
ᓯᕗᓪᓕᐸᐅᑦᑎᐅᔾᔭᐅᒐᔭᖅᑐᓂᑦ ᐃᑲᔫᑎᔅᓴᓂᑦ. 

ᑐᑭᓯᒋᐊᕐᕕᖃᕐᓂᕆᖃᑦᑕᓚᐅᖅᑕᕗᑦ 
ᑲᔪᓯᒍᑎᒋᓚᐅᖅᑕᕗᑦ ᐃᖅᑲᓇᐃᔮᕆᓚᐅᖅᑕᑎᓐᓂᒃ 
2016ᒥ ᑮᓇᐅᔭᓂᑦ ᐃᓯᕐᐸᑦᑐᓂᑦ ᐊᑐᐊᒐᕐᓄᑦ. 
ᐊᑐᐊᒐᖅ ᐋᖅᑮᒍᑕᐅᔪᒻᒪᑦ ᑲᑐᔾᔨᖃᑎᒌᒃᑯᓐᓂ ᓄᑖᕐᒥᒃ 
ᑭᖑᕚᔅᓴᑎᓐᓄᑦ ᐊᒻᒪᓗ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ. 
ᑭᖑᕚᔅᓴᑎᓐᓄᑦ ᑮᓇᐅᔭᓄᑦ ᐱᕈᕐᐸᓪᓕᐊᑎᓪᓗᒋᑦ 
ᑮᓇᐅᔭᑦ ᐃᓯᕐᐸᑦᑐᑦ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ 
ᑐᕌᖃᑦᑕᓂᐊᕐᖓᑕ ᐊᒥᓱᕈᕐᐸᓪᓕᐊᖁᓪᓗᒋᑦ 
ᐃᑲᔫᑎᔅᓴᓄᑦ ᑮᓇᐅᔭᐃᑦ ᐃᓄᓐᓄᑦ ᑐᕌᖓᔪᑦ. ᑖᒃᑯᐊ 
ᑮᓇᐅᔭᐃᑦ ᐋᖅᑭᓯᒪᓕᖅᑎᓪᓗᒋᑦ, ᑲᑐᔾᔨᖃᑎᒌᒃᑯᑦ 
$1 ᒥᓕᐊᓐᑲᓐᓂᕐᓂᒃ ᑮᓇᐅᔭᖁᑎᖃᓛᕐᖓᑕ ᓄᑖᓄᑦ 
ᐃᑲᔫᑎᔅᓴᓄᑦ ᐊᑐᕋᔅᓴᓂᑦ ᕿᑭᖅᑕᓂ ᓄᓇᓕᓕᒫᓄᑦ 
ᐊᕐᕌᒎᓛᖅᑐᒥ.  

ᐹᕕᓐᓛᓐ ᓴᕕᕋᔭᔅᓴᒥᒃ ᐅᔭᕋᓐᓂᐊᑎᒃᑯᓐᓂᒃ 
ᓂᖏᖅᑕᕈᑕᐅᔭᕆᐊᖃᕐᓯᒪᔪᓂᒃ 
ᐊᑭᓕᐅᑎᒋᒋᐊᖃᕐᓯᒪᔭᖏᓐᓂᒃ. ᐋᖅᑭᒋᐊᒃᑲᐃᓂᕐᒧᑦ 
ᓈᓚᓐᓂᖃᔪᒻᒪᑕ ᐄᐳᓘᑎᓪᓗᒍ. 
ᑐᑭᑖᕈᑎᖃᕈᒫᕐᓂᐊᖅᑐᑦ ᔫᓂᐅᓕᖅᑲᑦ  
ᑕᒪᑐᒥᖓ ᒥᔅᓵᓄᑦ.  

ᒫᑦᓯᐅᑎᓪᓗᒍ, ᐃᓚᒋᔭᐅᔪᒐᒪ ᓄᓇᒥᒃ ᐊᑐᕐᓂᕐᒧᑦ  
ᐸᕐᓇᐃᓂᕐᒧᑦ ᓈᓚᓐᓂᐅᔪᓂᑦ ᐃᑲᔪᕐᓰᓪᓗᖓ 
ᐊᖑᓇᓱᑦᑐᓕᕆᔨᓂᑦ ᐊᒻᒪᓗ Hᐊᒪᓚᒃᑯᓐᓂᑦ 
ᕿᑭᖅᑕᓂ ᓄᓇᓕᓐᓂᑦ. ᑲᑐᔾᔨᖃᑎᒌᒃᑯᑦ 
ᑐᓴᖅᑕᐅᖁᔨᓗᐊᔪᒻᒪᑕ ᐱᒻᒪᕆᐅᓂᖓᓂᒃ ᓄᓇᓖᑦ 
ᐃᓚᒋᔭᐅᑎᑕᐅᔭᕆᐊᖃᕐᓂᖏᓐᓂᒃ ᐊᒻᒪᓗ 
ᑐᑭᓯᒋᐊᕐᕕᐅᖃᑦᑕᕆᐊᖃᕐᓂᖏᓐᓂᒃ.  

ᖁᔭᓕᑦᑎᐊᔪᒻᒥᔪᖓ ᐱᖃᑕᐅᒍᓐᓇᔪᒐᒪ 
ᓴᖅᑭᖅᑕᐅᑎᓪᓗᒍ ᓄᑖᖅ 
ᐃᖅᑲᐅᒪᓇᐃᓐᓇᕐᓂᐊᓕᕐᒥᔪᖅ $10 ᑮᓇᐅᔭᓂᖅ 
ᑎᑎᖅᑐᒐᕐᓯᒪᔭᖓᓂᒃ ᐃᓚᖃᖅᑐᓂ 
ᑎᑎᖅᑐᒐᖅᑎᐅᓚᐅᕐᓯᒪᔫᑉ ᐃᓅᓪᓗᓂ ᕿᓐᓄᐊᔪᐊᖅ 
ᐋᓯᕙᒃ ᑕᒫᓂ ᐄᐳᓗᒥ ᐃᓚᒋᔪᓪᓗᒋᑦ ᓄᓇᕗᑦ 
ᑐᙵᕕᒃᑯᑦ ᑎᒥᖓᓐᓃᙶᕐᓯᒪᔪᖅ ᐊᓗᑭ ᑰᑦᑎᖅ 
ᐊᒻᒪᓗ ᐋᓯᕙᐅᑉ ᐃᓚᔮᖏᑦ. 

ᐱᕙᓪᓕᐊᓯᒪᒻᒥᔪᖅᑕᐅᖅ ᑕᖅᑭᓂᑦ 
ᐊᒥᓲᙱᑦᑐᓂᑦ ᐊᓂᒍᖅᑐᓂᑦ ᐊᓯᔾᔨᕐᓯᒪᓂᐅᔪᓂᑦ 
ᑐᓴᐅᒪᖃᑦᑕᐅᑎᔾᔪᑎᒋᕙᑦᑕᑎᓐᓂ 
ᑐᓴᐅᒪᑎᑦᑎᐊᓂᕐᓴᕆᖃᑦᑕᕐᓂᐊᕋᑦᑎᒍ ᐃᓄᐃᑦ. 
ᓄᑖᕐᒥᒃ ᐃᑭᐊᖅᑭᕕᑦᑖᖅᑲᐅᒐᑦᑕ, ᐱᕙᓪᓕᐊᔪᓂᓪᓗ 
ᐊᒻᒪᓗ ᐃᓐᓯᑕᒍᕌᒻ ᑐᓴᐅᒪᖃᑦᑕᐅᑎᔾᔪᑎ, ᐊᒻᒪᓗ 
ᐋᖅᑭᒋᐊᕐᓯᒪᒋᓪᓗᒍ ᖃᕋᓴᐅᔭᒃᑯᑦ ᕙᐃᔅᐳᒃ 
ᐊᒻᒪᓗ ᑐᐃᑐ ᐃᑭᐊᖅᑭᕕᒋᕙᑦᑕᕗᑦ.  ᐅᐱᒋᔭᒃᑲ 
ᐃᖅᑲᓇᐃᔮᕆᕙᑦᑕᕗᑦ ᑲᔪᖏᕐᓴᖅᑐᒋᑦ 
ᐃᓅᓱᑦᑐᖁᑎᕗᑦ ᐃᓄᒃᑎᑑᖃᑦᑕᖁᓪᓗᒋᑦ. 
ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ ᑕᖅᑭᖃᖅᑎᓪᓗᑕ 
ᐱᔭᔅᓴᖃᕈᓘᔭᕐᓯᒪᕕᐅᑎᔪᔪᒍᑦ ᕖᕝᕗᐊᓕᐅᑎᓪᓗᒍ, 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᓯᕗᓕᖅᑎᖏᑦ ᑲᑎᒪᔨᓂᑦ ᐊᒻᒪᓗ 
ᑲᒪᒋᕙᑦᑕᖏᑕ ᒥᔅᓵᓄᑦ ᑐᑭᓯᑎᑦᑎᒋᐊᕈᑏᑦ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᓯᕗᓕᖅᑎᖏᑦ ᑲᑎᒪᔨᓂᑦ
ᐸᐅᓗᓯ ᐊᕿᐊᕈᖅ, ᐊᖏᔪᖅᑳᖅ
ᐅᓛᔪᒃ ᐊᑭᓱᒃ, ᐊᖏᔪᖅᑳᑉ-ᑐᖏᓕᐊ
ᔫ ᐊᑕᒍᑦᑖᓗᒃ, ᑎᑎᕋᖅᑎ-ᑮᓇᐅᔭᓕᕆᔨ 
ᓕᕙᐃ ᐹᓇᐹᓯ, ᑲᑎᒪᔨ 
ᑖᒥ ᐋᑲᕙᒃ, ᑲᑎᒪᔨ
ᓚᐃᓴ ᓂᖏᐅᖅ, ᑲᑎᒪᔨ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᓕᕆᓂᕐᒧᑦ 
ᑲᑎᒪᔨᕋᓛᖏᑦ
ᐲᑕ ᐃᕕᒃ, ᑲᑎᒪᔨ
ᐲᑕ ᑲᑦᑐᒃ, ᑲᑎᒪᔨ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ  
ᓯᕗᓕᖅᑎᖏᑕ ᑲᒪᒋᕙᑦᑕᖏᑦ

ᕿᑭᖅᑖᓗᒃ ᑯᐊᐳᕇᓴᓐ
ᐅᓛᔪᒃ ᐊᑭᓱᒃ, ᐃᔅᓯᕙᐅᑕᖅ

ᑲᑭᕙᒃ ᑲᑐᔾᔨᖃᑎᒌᖏᑦ
ᔫ ᐊᑕᒍᑦᑖᓗᒃ, ᐃᔅᓯᕙᐅᑕᖅ

ᑲᑐᔾᔨᓪᓗᑎᒃ ᓯᕗᓕᖅᑏᑦ ᑲᑎᒪᔨᕋᓛᑦ - ᓄᓘᔮᓕᕆᓂᕐᒧᑦ
ᓕᕙᐃ ᐹᓇᐹᓯ, ᐃᔅᓯᕙᐅᑕᒃᑲᓐᓂᖅ

ᓄᓘᔮᓕᕆᓂᕐᒥ ᐊᕙᑎᓕᕆᓂᕐᒥ ᖃᐅᔨᓴᕐᓂᕐᒥ
ᓕᕙᐃ ᐹᓇᐹᓯ, ᑲᒪᒋᔭᖓᓐᓂ ᓯᕗᓕᖅᑎ

ᐃᓕᖅᑯᓯᓕᕆᓂᕐᒧᑦ ᐊᒻᒪᓗ ᓄᓇᓕᓐᓂᑦ  
ᐊᐅᓚᔾᔭᐃᒋᐊᕐᓂᕐᒧᑦ ᑲᑎᒪᔨᕋᓛᑦ
ᓚᐃᓴ ᓂᖏᐅᖅ, ᐃᔅᓯᕙᐅᑕᖅ

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ
ᔫ ᐊᑕᒍᑦᑕᓗᒃ, ᐃᔅᓯᕙᐅᑕᖅ

ᐃᓚᒌᒃᑐᓄᑦ ᑲᑎᒪᔨᕋᓛᑦ
ᑖᒥ ᐋᑲᕙᒃ, ᐃᔅᓯᕙᐅᑕᖅ

ᓄᓇᓕᕆᓂᕐᒧᑦ ᑲᑎᒪᔨᕋᓛᑦ
ᑖᒥ ᐋᑲᕙᒃ, ᐃᔅᓯᕙᐅᑕᖅ

ᓄᓇᕗᒥ ᐃᓅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᑲᑎᒪᔩᑦ
ᓚᐃᓴ ᓂᖏᐅᖅ, ᑲᑐᔾᔨᖃᑎᒌᒃᑯᓐᓂ ᑭᒡᒐᑐᖅᑎ

ᓄᓇᕗᒥ ᐃᓄᐃᑦ ᐆᒪᔪᓕᕆᓂᕐᒧᑦ ᑲᑎᒪᔨᕋᓛᑦ
ᓕᕙᐃ ᐹᓇᐹᓯ, ᑲᑐᔾᔨᖃᑎᒌᒃᑯᓐᓂ ᑭᒡᒐᑐᖅᑎ

ᒥᑦᑎᒪᑕᓕᖕᒥᐅᑦ ᓄᑖᒥᒃ 
ᑲᑎᒪᔨᖃᓕᖅᑐᑦ !

ᑕᐃᕕᑦ ᑰᓕ ᓵᓚᖃᓚᐅᖅᑐᑦ ᒪᕐᕉᓂᒃ ᓂᕈᐊᒐᒃᓴᐅᖃᑎᒋᓚᐅᖅᑕᒥᓂᑦ 
ᒥᑦᑎᒪᑕᓕᒻᒥ ᓂᕈᐊᖅᑎᑕᐅᒃᑲᓐᓂᖅᑎᓪᓗᒋᑦ ᐄᐳᓪᒥ ᕿᑭᖅᑕᓃᒃᑯᓐᓄᑦ 
ᑲᑎᒪᔨᓐᖑᖅᖢᓂ.

ᑰᓕ ᐅᖃᖅᑐᖅ ᐱᔪᒪᓂᖃᑦᑎᐊᖅᑐᖅ ᐃᓚᒋᔭᐅᖃᑕᐅᓂᐊᖅᖢᓂ 
ᕿᑭᖅᑕᓃᒃᑯᓐᓂ ᐱᔾᔪᑎᒋᓪᓗᒍ ᑭᒡᒐᖅᑐᐃᒍᒪᖃᑦᑕᕐᓂᖓᓂ ᐃᓐᓇᕐᓂ 
ᐃᓅᓱᑦᑐᓂᓗ.  ᓂᕆᐅᒋᔭᖃᕆᓪᓗᓂ ᐱᓕᕆᐊᖃᕐᓂᐊᕐᓂᕐᒥᒃ ᐊᒥᓱᒃᑲᓐᓂᕐᓂ 
ᐃᖅᑲᓇᐃᔮᒃᓴᓂ ᓴᖅᑭᑎᑦᑎᓂᕐᒥ ᕿᑭᖅᑖᓗᒻᒥ. 

ᑕᐃᔅᓱᒪᓂ ᑰᓕ ᐃᖅᑲᓇᐃᔭᓚᐅᖅᓯᒪᔪᖅ ᕼᐋᒻᓚᒃᑯᓐᓂᑦ ᒥᑦᑎᒪᑕᓕᖕᒥ  
ᓴᓂᕋᔭᖕᒥᓗ  ᐊᒻᒪᓗ ᐅᖁᒪᐃᑦᑐᓕᕆᔾᔪᑎᓂᒃ ᓄᓇᓯᐅᑎᓕᕆᔨᐅᔪᓐᓇᖅᖢᓂ. 

ᖁᕕᐊᒋᔭᖃᖅᑐᖅ ᑯᑭᑦᑕᐹᕐᓂᕐᒥᒃ ᓂᔾᔭᐅᓯᔭᓲᓂᑦ ᐊᒻᒪᓗ ᒥᑭᔪᓂᒃ 
ᐃᑯᒪᓕᕆᔪᒪᓲᖑᓪᓗᓂ ᓱᕐᓗ ᖃᒧᑕᐅᔭᕐᓂ ᓯᑕᒪᓕᓐᓂ ᐊᒃᓴᓗᐊᓕᓐᓂᓗ.  
ᐃᓐᓇᕐᓂ ᐃᑲᔪᖃᑦᑕᖅᑐᑦ ᐃᑲᔪᖅᑕᐅᒋᐊᖃᓕᕋᐃᒻᒪᑕ.  

ᑰᓕ ᐃᓅᓚᐅᖅᑐᖅ ᓴᓂᕋᔭᖕᒥ ᐊᒻᒪᓗ ᐱᕈᖅᓴᔭᐅᓪᓗᓂ ᓈᓚᒡᕕᕕᓂᕐᒥᑦ 
ᐊᑖᑕᖓ ᐅᖁᒪᐃᑦᑐᓕᕆᔾᔪᑎᓂᒃ ᓄᓇᓯᐅᑎᓕᕆᔨᐅᑎᓪᓗᒍ. ᑰᓕ ᓄᓕᐊᖓᓗ 
ᐲᐲᓕ ᐆᑦᑐᖅ ᕿᑐᕐᖓᖃᖅᑐᑦ ᓯᑕᒪᓂ ᐊᒻᒪᓗ ᑎᒍᐊᓐᖑᐊᖃᖅᖢᑎ 
ᐊᑕᐅᓯᕐᒥ.

ᐃᓚᖃᔪᔪᖅ ᐃᙱᐅᓯᐅᕐᓂᕐᒥᒃ/ᐅᖃᓗᕋᐅᔭᐅᑎᓕᐅᕐᓂᕐᒥᒃ ᐊᑭᑦᑐᕋᐅᑎᑎᑦᑎᓂᕐᒥᒃ, 
ᑕᑯᔪᓐᓇᖅᑕᓯ ᓵᓚᔅᓴᔪᔪᑦ ᑕᕝᕙᓂ ᑐᓴᕋᔅᓴᓂᑦ.

ᑲᑎᒪᖃᑕᐅᔪᔪᖓ ᓄᓇᕗᑦ ᑐᙵᕕᒃᑯᑦ ᑎᒥᖓᑦᑕ ᑲᑎᒪᔨᖏᑦ 
ᑲᑎᒪᑎᓪᓗᒋᑦ ᒫᑦᓯᐅᑎᓪᓗᒍ. ᖁᕕᐊᓱᑦᑐᖓ ᓇᓗᓇᐃᕐᓯᔭᕆᐊᔅᓴᖅ ᓄᓇᕗᑦ 
ᑐᙵᕕᒃᑯᓐᓂ ᖁᕕᐊᒋᔭᐅᓂᕐᐹᖑᕙᑦᑐᖅ ᓄᓇᕗᒥ ᐊᖑᓇᓱᑦᑎᓄᑦ ᐃᑲᔫᑎ 
ᓴᖅᑭᖅᑕᐅᑲᓐᓂᓚᐅᕐᖓᑦ. ᓄᑖᑦ ᐃᑲᔫᑏᑦ ᐃᑲᔫᑎᖃᖃᑦᑕᓂᐊᕐᖓᑕ 
ᐊᖑᓇᓱᑦᑎᓄᑦ ᓂᐅᕕᖃᑦᑕᓂᕐᒥᒃ ᓱᓇᒃᑯᑖᓂᑦ ᓄᑖᓂᑦ. ᑐᔅᓯᕋᐅᑏᑦ ᐊᒻᒪᓗ 
ᑐᑭᓯᐅᒪᔾᔪᑎᔅᓴᐃᑦ ᑖᒃᑯᐊ ᒥᔅᓵᓄᑦ ᑕᑯᔭᔅᓴᐅᕗᑦ ᓄᓇᕗᑦ ᑐᙵᕕᒃᑯᑦ 
ᐃᑭᐊᖅᑭᕕᖓᓐᓂ ᖃᕋᓴᐅᔭᒃᑯᑦ, ᐅᕝᕙᓘᓐᓃᑦ ᐊᖑᓇᓱᑦᑐᓕᕆᔨᒃᑯᓐᓂ ᐊᒻᒪᓗ 
ᓄᓇᓕᓐᓂᑦ ᑐᓴᐅᒪᑎᑦᑎᔨᐅᕙᑦᑐᓂᑦ.  

ᐸᕐᓇᑕᐅᒃᑲᓂᕐᓯᒪᒻᒥᔪᖅ ᓴᖅᑭᓚᐅᖅᑐᖅ ᓄᓇᕗᑦ ᑐᙵᕕᒃᑯᑦ ᑲᑎᒪᓂᖓᓐᓂ 
ᑖᓐᓇ ᐃᓄᐃᑦ ᑕᕆᐅᕐᒥ ᖃᐅᔨᓴᖅᑏᑦ ᑖᓐᓇ ᐱᓕᕆᐊᖅ ᐋᖅᑭᓱᖅᑕᐅᓯᒪᔪᖅ 
ᖃᐅᔨᓴᕈᑕᐅᖃᑦᑕᓂᐊᖅᑐᓂ ᐅᒥᐊᕐᔪᐊᓂᑦ ᐃᖏᕐᕋᕙᑦᑐᓂᑦ ᐅᕙᒍᑦ ᐃᒪᖏᑎᒍᑦ.  

ᑖᒃᑯᓂᖓ ᑎᑎᕋᖅᑎᓪᓗᖓ, ᐸᕐᓇᐸᓪᓕᐊᓕᕐᒥᒐᒪ ᐅᐱᕐᖔᖅ ᑲᑎᒪᔨᑦᑕ 
ᑲᑎᒪᓂᕆᓛᖅᑕᖓᓐᓄᑦ ᐃᒃᐱᐊᕐᔪᒻᒥ, ᓇᓗᙱᓚᖓ ᐊᒥᓱᒃᑲᓂᕐᓂᒃ 
ᐃᓕᔅᓯᓐᓄᑦ ᑐᓴᕋᔅᓴᖁᑎᖃᓛᕆᐊᔅᓴᖅ ᑲᑎᒪᓚᐅᖅᑎᓪᓗᑕ. ᑐᓴᐅᒪᐃᓐᓇᕈᒪᒍᔅᓯ 
ᐱᕙᓪᓕᐊᔪᖁᑎᒋᕙᑦᑕᑦᑕ ᒥᔅᓵᓄᑦ ᐊᑏ ᑐᓴᐅᒪᒐᓱᐃᓐᓇᖃᑦᑕᓂᐊᖅᑯᓯ 
ᑲᑐᔾᔨᖃᑎᒌᒃᑯᑦ ᒥᔅᓵᓄᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᑦᑎᓐᓂ ᕙᐃᔅᐳᒃᒥ, ᑐᐃᑐᒥ, 
ᐃᓐᓯᑕᒍᕌᒻᒥᓗ ᐊᒻᒪᓗ ᐃᑭᐊᖅᑭᕕᑦᑎᓐᓂ.

– ᐸᐅᓗᓯ ᐊᕿᐊᕈᖅ 

ᖃᐅᔨᔭᐅᓚᐅᖅᑐᑦ ᑭᓪᓕᓯᓂᐊᖅᑎᓪᓗᒋᑦ!
ᑖᓐᓇ ᐃᓅᓯᐅᑉ ᐊᓯᔾᔨᖅᐸᓪᓕᐊᓂᖓᓂᒃ 
ᐅᔾᔨᖅᓱᕐᓂᕐᒧᑦ ᑭᓪᓕᓯᓂᐊᕐᓂᐅᓚᐅᖅᑐᒥᑦ 
ᖃᐅᔨᔭᐅᓯᒪᔪᑦ ᓇᓗᓇᐃᖅᑕᐅᓯᒪᓕᖅᑐᑦ!    

2016ᒥ ᕿᑭᖅᑕᓃᒃᑯᑦ ᐃᑲᔪᖅᑐᐃᓚᐅᕐᒪᑕ ᓄᓇᓕᖕᒥ 
ᑭᓪᓕᓯᓂᐊᖅᑎᐅᔪᓂᒃ ᒥᑦᑎᒪᑕᓕᖕᒥ, ᐃᒡᓗᓕᖕᒥ, ᐊᒻᒪᓗ 
ᑭᓐᖓᕐᓂ ᐃᒡᓗᖃᖅᑎᐅᔪᓂᒃ ᖃᐅᔨᓴᕐᓗᑎᒃ ᕼᐋᒻᓚᒋᔭᖏᑕ 
ᒥᒃᓵᓄᑦ.  

ᑕᕝᕙ ᐃᓚᖏᑦ ᖃᐅᔨᔭᐅᓚᐅᖅᑐᑦ ᐱᓪᓗᒋᑦ ᓅᖃᑦᑕᕐᓂᖅ/
ᐊᖑᓇᓱᒋᐊᖃᑦᑕᕐᓂᖅ ᐊᒻᒪᓗ ᓂᕿᖃᖅᑎᑦᑎᓂᕐᒥᒃ 
ᐊᒥᖅᑳᖃᑎᖃᕐᓂᕐᒥᒃ.

ᑕᑯᒋᐊᕈᓐᓇᖅᑕᑎᑦ ᖃᐅᔨᔭᐅᓚᐅᖅᑐᓕᒫᑦ ᕿᑭᖅᑕᓃᒃᑯᑦ 
ᐃᑭᐊᖅᑭᕕᖓᓂ.

ᕖᕝᕗᐊᓕᐅᑎᓪᓗᒍ, ᒫᑦᓯᒥᓗ ᐄᐳᒥᓗ ᑲᑐᔾᔨᖃᑎᒌᒃᑯᑦ ᑐᓴᐅᒪᖃᑦᑕᐅᑎᔪᓕᕆᔨᖏᑦ ᐊᒻᒪᓗ ᐃᓅᓯᓕᕆᓂᕐᒧᑦ ᐸᕐᓇᐃᔨᖏᑦ ᑲᑐᔾᔨᓪᓗᑎᒃ 
ᐃᓚᖃᖃᑦᑕᓚᐅᕐᖓᑕ ᓄᓇᓕᓐᓂᑦ ᑲᑎᒪᔨᑦᑎᓐᓂᒃ ᐊᒻᒪᓗ ᑐᓴᐅᒪᑎᑦᑎᔨᑦᑎᓐᓂᒃ ᑐᑭᓯᒋᐊᕐᕕᖃᖅᑐᑎᒃ ᐊᑐᓂᑦ 13ᓂᑦ ᕿᑭᖅᑕᓂ ᓄᓇᓕᖁᑎᑦᑎᓐᓂᑦ.  

ᓄᓇᓕᓐᓄᑦ ᑐᑭᓯᒋᐊᕐᕕᖃᖃᑦᑕᕐᓂᕆᓚᐅᖅᑕᕗᑦ ᐊᑑᑎᖃᑦᑎᐊᓚᐅᖅᑐᑦ!

ᐊᐅᓪᓚᖃᑦᑕᓚᐅᖅᑐᒍᑦ ᓄᓇᓖᑦ ᓇᓪᓕᑭᑕᖅᑐᒋᑦ ᑲᑎᒪᖃᑎᒋᔭᖅᑐᖃᑦᑕᖅᑐᒋᑦ ᐃᓄᓕᒫᑦ. ᐅᖃᖃᑎᖃᕈᓐᓇᖃᑦᑕᓚᐅᖅᑐᒍᑦ ᓱᕈᓯᕐᓂᑦ, ᐃᓅᓱᑦᑐᓂᑦ, ᐃᓕᓴᐃᔨᓂᑦ, 
ᓄᓇᓕᓐᓂᑦ ᓯᕗᓕᖅᑎᓂᑦ, ᐃᓄᑐᖃᕐᓂᑦ ᐊᒻᒪᓗ ᐊᒥᓱᐊᓗᓐᓂᑦ ᐃᓚᒌᒡᒍᑎᓂᑦ. ᑐᑭᓯᒋᐊᕐᕕᖃᖅᑎᓪᓗᑕ ᐊᐱᕐᓱᖃᑦᑕᕈᓐᓇᓚᐅᖅᑐᒍᑦ ᐃᓄᓐᓂᑦ ᐃᓱᒪᒋᔭᖏᓐᓂᒃ 
ᑐᓴᕐᕕᒋᔪᒪᓪᓗᒋᑦ ᖃᓄᐃᑦᑐᓂᑦ ᐃᑲᔫᑎᓂᑦ ᑕᑯᔪᒪᒐᔭᕐᒪᖔᑕ ᑲᑐᔾᔨᖃᑎᒌᒃᑯᓐᓄᑦ ᑲᒪᒋᔭᐅᒐᔭᖅᑐᓂᑦ.  

ᖁᕕᐊᓱᓪᓚᕆᖃᑦᑕᓚᐅᖅᑐᒍᑦ ᐊᐅᓪᓚᖃᑦᑕᖅᑐᑕ ᓄᓇᑦᑎᓐᓂ ᓄᓇᓕᓕᒫᓄᑦ ᐊᒻᒪᓗ ᑲᑎᖃᑎᖃᖃᑦᑕᕆᐊᔅᓴᖅ ᐃᓄᓐᓂᑦ ᕿᑭᖅᑕᓂ. 
ᐊᔪᓕᐅᖅᑲᑲᐃᓐᓇᖃᑦᑕᓚᐅᕆᓪᓗᑕᓗ ᐱᕐᓯᑎᓪᓗᒍ ᐊᒻᒪᓗ ᐋᖅᑭᓱᑦᑎᐊᖃᑦᑕᕆᐊᖃᓚᐅᖅᑐᒋᑦ ᐃᓚᖏᑦ ᐊᐅᓪᓚᕐᓂᕆᓂᐊᖅᑕᕗᑦ ᐊᒻᒪᓗ ᑲᑎᒪᓂᕆᓂᐊᖅᑕᕗᑦ 
ᑭᓯᐊᓂ ᐃᓘᓐᓇᖏᓐᓂ ᒥᑭᓪᓕᑎᕐᓯᒪᓇᖃᑦᑕᓚᐅᕐᒥᔪᖅ ᑐᙵᓱᑦᑎᑕᐅᓗᐊᕐᓂᑯᒧᑦ ᐊᒻᒪᓗ ᐃᑲᔪᖅᑕᐅᓗᐊᕐᓂᑯᒧᑦ ᐃᓄᓐᓄᑦ ᑲᑎᖃᑦᑕᑕᑦᑎᓐᓄᑦ ᐊᒻᒪᓗ ᐅᑭᐅᖅᑕᖅᑑᑉ 
ᓄᓇᖓᑕ ᑲᔾᔮᓇᕐᓂᐊᓗᐊᓄᑦ ᑲᒪᓇᖅᑐᕐᓯᐅᖃᑦᑕᓚᐅᖅᑯᒍᑦ ᓄᓇᓕᖁᑎᑦᑕ ᐊᕙᑎᖏᓐᓂᒃ. ᑐᑭᓯᒋᐊᕐᓂᕆᖃᑦᑕᓚᐅᖅᑕᕗᑦ ᑐᑭᓯᒃᑲᓐᓂᕈᑎᒋᓚᐅᖅᑕᕗᑦ ᐃᑲᔫᑎᒋᕙᑦᑕᑦᑕ, 
ᐱᓇᓱᐊᕈᑎᔅᓴᑦᑕ ᐱᔨᑦᑎᕋᐅᑎᑦᑕᓗ ᒥᔅᓵᓄᑦ ᐊᑐᖅᑕᐅᔭᕆᐊᖃᕐᐸᑦᑐᓂᑦ ᐊᑐᓂᑦ ᓄᓇᓕᓐᓂᑦ. ᐊᑑᑎᖃᓗᐊᙳᐊᖅᑐᓂᑦ ᐃᑲᔫᑎᔅᓴᐅᒐᔭᖅᑐᓂᑦ ᐊᒥᓱᑦ ᓄᓇᓖᑦ 
ᑕᑯᔪᒪᓂᕋᖃᑦᑕᓚᐅᖅᑐᑦ ᓄᓇᖏᓐᓂ ᓲᕐᓗ ᒪᑯᓂᖓ: ᐸᐃᕆᕖᑦ, ᑕᑯᕋᓐᓈᑎᑦᑎᓂᕐᒧᑦ ᓂᔾᔭᐅᓯᔭᕐᓂᕐᒧᑦ ᐱᓕᕆᐊᑦ, ᐊᖑᓇᓱᑦᑎᑦᑎᖃᑦᑕᕐᓂᖅ ᓅᓯᒪᑎᑦᑎᖃᑦᑕᓂᕐᓗ, 
ᐊᒻᒪᓗ ᐱᓕᕆᐊᔅᓴᓂᑦ ᐃᓕᓐᓂᐊᑎᑦᑎᖃᑦᑕᓂᕐᒧᑦ ᐃᓕᖅᑯᓯᓕᕆᓂᕐᒥᒃ ᐱᖅᑯᓯᓕᕆᓂᕐᒥᓪᓗ ᓲᕐᓗ ᒥᕐᓱᖃᑦᑕᓂᕐᒥᒃ. ᑕᖅᑭᐅᓂᐊᖅᑐᓂᑦ ᐊᒥᓲᙱᑦᑐᓂᑦ 
ᕿᒥᕐᕈᖃᑦᑕᓂᐊᖅᑐᒍᑦ ᑖᒃᑯᓂᖓ ᑐᑭᓯᐅᒪᔾᔪᑎᔅᓴᓂᑦ ᐋᖅᑭᔅᓱᐃᒍᓐᓇᓛᕋᑦᑕ ᓄᑖᓂᑦ ᐃᑲᔫᑎᔅᓴᓂᑦ ᓄᓇᓕᓕᒫᓄᑦ. 

ᑐᑭᓯᒋᐊᕐᕕᖃᕐᓂᖅ ᐃᓚᒋᔭᐅᔪᔪᖅ ᐃᖅᑲᓇᐃᔮᕆᕙᑦᑕᑎᓐᓄᑦ ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᓕᕆᓂᕐᒥ. ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᑦ ᓴᖅᑮᔾᔪᑕᐅᔪᒻᒪᑕ ᒪᕐᕉᓐᓂᒃ 
ᓄᑖᓐᓂᒃ ᑮᓇᐅᔭᖁᑎᒋᔭᐅᓂᐊᖅᑑᓐᓂᒃ ᑲᑐᔾᔨᖃᑎᒌᒃᑯᓐᓄᑦ, ᑭᖑᕚᔅᓴᑎᓐᓄᑦ ᑮᓇᐅᔭᑦ ᐊᒻᒪᓗ ᐃᑲᔫᓯᐊᔅᓴᑦ ᑮᓇᐅᔭᑦ. ᑭᖑᕚᔅᓴᑎᓐᓄᑦ ᑮᓇᐅᔭᑦ ᐊᒥᓱᕈᕐᐸᓪᓕᐊᑎᓪᓗᒋᑦ 
ᑮᓇᐅᔭᑦ ᑕᕝᕗᖓ ᐃᓯᕐᐸᑦᑐᑦ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ ᑐᕌᖃᑦᑕᓂᐊᕐᖓᑕ ᐊᒥᓱᕈᒃᑲᓐᓂᖃᑦᑕᓂᐊᕐᖓᑕ ᐃᑲᔫᑎᐅᕙᑦᑐᑦ ᐃᓄᓐᓄᑦ. ᐊᕐᕌᒎᓛᖅᑐᒥ 
ᐊᐅᓚᕕᒋᓛᖅᑕᑎᓐᓂ, ᓂᕆᐅᑦᑐᒍᑦ $1 ᒥᓕᐊᓐᑲᓂᕐᓂᑦ ᐃᑲᔫᑎᓄᑦ ᑐᕌᖓᔪᓂᑦ ᕿᑭᖅᑕᓂ ᓄᓇᓕᓕᒫᓄᑦ, ᖁᔭᓐᓇᒦᕈᑎᒋᔭᕗᑦ ᑖᒃᑯᐊ ᑮᓇᐅᔭᐃᑦ. 

ᓵᓚᔅᓴᖅᑐᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐃᙱᐅᓯᐅᕐᓂᕐᒥᒃ/
ᐅᖃᓗᕋᐅᔭᐅᑎᓕᐅᕐᓂᕐᒥᒃ 
ᐊᑭᑦᑐᕋᐅᑎᑎᑦᑎᓂᕐᒥ 
ᑕᒫᓂ ᐊᕐᕌᒍᒥ ᑲᑐᔾᔨᖃᑎᒌᒃᑯᑦ ᖁᕕᐊᓲᑎᖃᔪᒻᒪᑕ ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ 
ᑕᖅᑭᕐᒥ ᓴᖅᑭᔮᖅᑎᑦᑎᕈᓘᔭᕐᐸᑦᑐᑎᒃ ᐊᒻᒪᓗ ᐱᓕᕆᑎᑦᑎᕈᓘᔭᕐᐸᑦᑐᑎᒃ 
ᐊᓪᓛᑦ ᐃᓄᒃᑎᑐᑦ ᐃᙱᐅᓯᐅᕐᓂᕐᒥᒃ ᐅᖃᓗᕋᐅᔭᐅᑎᓕᐅᕐᓂᒥᓪᓗ 
ᐊᑭᑦᑐᕋᐅᑎᑎᑦᑎᓪᓗᑎᒃ.  

ᓂᕈᐊᕐᓂᕐᒧᑦ ᑲᑎᒪᔨᕋᓛᑦ ᓂᕆᐅᙱᑦᑎᐊᔪᒻᒪᑕ ᐊᒥᓱᕐᔪᐊᕌᓗᓐᓂᑦ 
ᑐᓂᓯᔭᐅᖃᑦᑕᕐᓂᐊᔅᓴᖅ ᑲᒪᓇᕈᑎᒋᔪᔭᖓ ᑐᓂᓯᔭᐅᖃᑦᑕᔪᒐᑦᑕ 
ᓇᑭᑐᐃᓐᓇᓕᒫᑦᑎᐊᖅ ᕿᑭᖅᑕᓂ ᓄᓇᓕᓐᓂᑦ. ᐅᐱᒍᓱᓗᐊᔪᔪᑦ 
ᐊᒥᓲᓂᖏᓐᓂᒃ ᐃᓅᓱᑦᑐᐃᑦ ᑐᓂᓯᖃᑦᑕᔪᔪᑦ ᐅᕙᑦᑎᓐᓄᑦ.  

ᓵᓚᖃᔪᔪᖅ ᓄᕐᓗᑦᑐᓂ $400ᓂᑦ ᓵᓚᖃᐅᓯᐊᔅᓴᐅᔪᔪᓂᑦ 18ᓂᒃ ᐅᑭᐅᓕᒃ ᓖᑎᐊ 
ᑲᓪᓗᒃ ᐃᒃᐱᐊᕐᔪᒻᒥᐅᑕᔅᓴᔭ ᒫᓐᓇ ᐋᑐᕚᒥ ᐃᓕᓐᓂᐊᖅᑐᖅ ᓄᓇᕗᑦ ᓯᕗᓂᒃᓴᕗᑦ 
ᐃᓕᓐᓂᐊᕕᒻᒥ. ᓖᑎᐊᑉ ᐃᙱᐅᓯᐊᒥᓂᖓ ᑐᓴᕐᓂᖅᑐᕕᔾᔪᐊᑯᓘᓪᓗᓂ ᐱᔾᔪᑎᓕᒃ 
ᓇᓪᓕᒍᓱᓐᓂᕐᒥᒃ ᐅᖓᓂᕐᒥᓪᓗ ᑖᓐᓇ ᐱᐅᒋᔭᐅᓗᐊᕈᑎᒋᔪᔭᖓ ᓂᕈᐊᕐᓂᕐᒧᑦ 
ᑲᑎᒪᔨᕋᓛᕐᓄᑦ. ᓈᓚᒍᓐᓇᖅᑕᓯ ᑐᓂᓯᒪᔭᖓ ᑲᑐᔾᔨᖃᑎᒌᒃᑯᑦ ᖃᕋᓴᐅᔭᒃᑯᑦ 
ᐃᑭᐊᖅᑭᕕᖓᓐᓂ. 

ᑐᖏᓕᐊᓂ ᓵᓚᖃᔪᔪᖅ $300ᓂᑦ 21ᓂᒃ ᐅᑭᐅᓕᒃ ᔨᐅᕆ ᓚᐃᓴ ᑖᓐᓇ 
ᐸᓐᓂᑑᕐᒥᐅᑕᔅᓴᔭ ᒫᓐᓇ ᓄᓇᖃᓕᖅᑐᖅ ᐃᖃᓗᓐᓂ. ᐃᙱᐅᓯᐊᒥᓂᖓ ᐱᔾᔪᑎᓕᒃ 
ᐆᒻᒪᑎᒃᑯᑦ ᐃᑉᐱᓂᕐᓂᕐᒥᒃ ᐋᓐᓂᓇᖅᑐᒥᒃ ᑖᓐᓇ ᑐᓴᕐᓂᕆᔭᐅᓯᑦᑕᐅᑎᒋᔪᔪᖅ 
ᓂᕈᐊᕐᓂᕐᒧᑦ ᑲᑎᒪᔨᕋᓛᕐᓄᑦ ᑖᒃᑯᐊᓗ ᑕᑯᕋᓐᓂᕈᓱᑦᑎᐊᔪᓪᓗᑎᒃ ᓇᒻᒥᓂᖅ 
ᑕᕐᕆᔭᐅᓯᐊᒥᓂᖓᓂᒃ ᑐᓂᓯᒪᓪᓗᓂᐅᒃ ᖃᕋᓴᐅᔭᒃᑯᑦ ᕙᐃᔅᐳᒃᑯᑦ 
ᑐᓴᐅᒪᖃᑦᑕᐅᑎᒍᑕᐅᕙᑦᑐᒃᑯᑦ.  

ᐃᓅᓱᓐᓂᕐᐹᖑᓪᓗᓂ ᓵᓚᔅᓴᖅᑐᖁᑎᒋᔪᔭᕗᑦ $200ᓂᑦ 14ᓂᑦ ᐅᑭᐅᓕᒃ 
ᕕᐊᓐ ᖃᖅᑲᓯᖅ ᐸᓐᓂᖅᑑᕐᒥᐅᑕᖅ. ᕕᐊᓐ ᑖᓐᓇ ᓱᓕ ᐃᓕᓐᓂᐊᖅᑐᖅ 
ᐃᓕᓐᓂᐊᕐᕕᐊᓗᒻᒥ ᐃᙱᑎᑦᑎᒍᓐᓇᑎᐊᖅᑐᖅ ᐱᐊᓇᑦᑎᐅᓪᓗᓂᓗ ᑖᓐᓇ 
ᐊᕐᕌᓂ ᐃᙱᑎᑦᑎᓚᐅᕐᓯᒪᔪᖅ ᐊᓕᐊᓇᐃᑦ ᑕᑯᕋᓐᓈᑎᑦᑎᑎᓪᓗᒋᑦ. ᕕᐊᓐ 
ᑐᓂᓯᔪᔪᖅ ᐃᓅᓯᐅᑉ ᒥᔅᓵᓄᑦ ᓈᒻᒪᑦᑐᓕᓂᕐᒥᒃ ᐅᖃᓗᕋᐅᔭᐅᒻᒥᑦ ᖃᕋᓴᐅᔭᒃᑯᑦ 
ᑐᐃᑐᒃᑯᑦ ᑐᓴᐅᒪᖃᑦᑕᐅᑎᒍᑕᐅᕙᑦᑐᒃᑯᑦ. ᑲᑎᒪᔨᕋᓛᕗᑦ ᑲᒪᑦᑎᐊᔪᒻᒪᑕ 
ᑎᑎᕋᑦᑎᐊᕐᓯᒪᕕᐅᑎᓐᓂᖓᓂᒃ, ᐱᓗᐊᖅᑐᒥᓪᓕ ᕕᐊᓐ ᐅᑭᐅᖏᑦ ᐃᓱᒪᒋᓪᓗᒋᑦ 
ᐅᐱᒋᔭᐅᓗᐊᙳᐊᔪᒻᒪᑦ.

ᐃᒃᐱᐊᕐᔪᖕᒥᐅᑕ ᓖᑎᐊ  ᑲᓪᓗᒃ ᓵᓚᖃᖅᑐᖅ

ᔨᐊᕆ ᓚᐃᓴ ᑎᒍᓯᔪᖅ ᓵᓚᖃᐅᓯᐊᒥᒃ $300ᑖᓚ

ᑐᑭᓯᒋᐊᕈᑎᑦ ᓄᓇᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᓕᕆᓂᕐᒧᑦ ᓈᓚᓐᓂᐅᓚᐅᖅᑐᒥᑦ  

ᐄᐳᒥ ᕿᑭᖅᑕᓃᒃᑯᑦ ᐃᓚᒋᔭᐅᖃᑕᐅᓚᐅᕐᒪᑕ 
ᓄᓇᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᓕᕆᓂᕐᒥ 
ᓈᓚᓐᓂᐅᓚᐅᖅᑐᓂᒃ ᐃᖃᓗᓐᓂ 
ᐃᑲᔪᖅᑐᐃᓪᓗᑎᒃ ᐊᔾᔨᒌᓐᖏᑦᑐᓂᒃ 
ᐆᒪᔪᕐᓂᐊᖅᑏᑦ ᑲᑎᒪᔨᕋᓛᖏᓐᓂᒃ ᕼᐋᒻᓚᓂᓗ 
ᕿᑭᖅᑖᓗᒻᒥ.  

ᑖᓐᓇ ᐸᕐᓇᐅᑎ ᐱᒻᒪᕆᐅᔪᒥᒃ 
ᐊᑦᑐᐃᓂᖃᕐᓂᐊᕐᖓᑦ ᓄᓇᐃᑦ 
ᐊᑐᖅᑕᐅᓂᖏᓐᓄᑦ ᓄᓇᕗᒥ.  ᕿᑭᖅᑕᓃᒃᑯᑦ 
ᑲᑐᔾᔨᖃᑎᖃᖅᖢᑎᒃ ᐃᖅᑲᓇᐃᔭᖃᑎᖃᖅᑐᑦ 
ᓄᓇᓕᓐᓂ ᐊᔭᐅᖅᑐᐃᖁᔨᓪᓗᑎᒃ ᓄᓇᓕᓐᓂ 
ᓄᓇᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᐅᑉ 
ᐃᓗᓕᖏᑦ ᓴᐳᒻᒥᔾᔪᑎᒃᓴᖃᖁᓪᓗᒍ ᓄᓇᐃᑦ 
ᐊᑐᐃᓐᓇᐅᑦᑎᐊᕐᓂᐊᕐᒪᑕ ᐅᒪᔪᓄᑦ, ᐊᒻᒪᓗ 
ᐊᑕᐅᑦᓯᒃᑯᑦ ᐱᕙᓪᓕᐊᕝᕕᐅᒍᓐᓇᕐᓗᑎᒃ 
ᐃᖅᑲᓇᐃᔮᒃᓴᖃᖅᑎᑦᑎᓂᐊᖅᑐᓄᑦ ᐃᓄᓐᓂ. 

ᐋᖅᑭᒃᓱᐃᕙᓪᓕᐊᓂᕐᒥᒃ ᑲᔪᓯᓂᖃᑦᑎᐊᕐᓂᐊᖅᑐᒥᒃ 
ᓄᓇᑦ ᐊᑐᖅᑕᐅᓂᖏᓐᓄᑦ 
ᐸᕐᓇᐅᑎᒥᒃ, ᑐᐊᕕᐊᖑᒋᐊᖃᓐᖏᑦᑐᖅ, 
ᕿᓄᐃᓵᕐᕕᐅᒋᐊᖃᖅᖢᓂ, 
ᐅᖃᓕᒪᐅᑕᐅᑦᑎᐊᕐᓗᓂᓗ.  ᕿᑭᖅᑕᓃᒃᑯᑦ 
ᐅᖃᓚᐅᖅᑐᑦ ᐸᕐᓇᐅᑎᓕᐅᕐᓂᖅ ᑕᒪᐃᓐᓄᑦ 
ᓄᓇᓕᓐᓄᑦ ᐃᓚᐅᕝᕕᒋᔭᐅᒋᐊᖃᕐᒪᑦ 
ᐱᔾᔪᑎᒋᓪᓗᒋᑦ ᑖᒃᑯᐊ ᓄᓇᓖᑦ 
ᖃᐅᔨᒪᓂᓕᐊᓘᓂᖏᓐᓄᑦ ᓄᓇᖏᑕ ᒥᒃᓵᓄᑦ. 

ᕿᑭᖅᑕᓃᒃᑯᑦ ᐊᑐᓚᐅᖅᑐᑦ 
ᑕᒪᑐᒥᖓ ᓈᓚᓐᓂᐅᓚᐅᖅᑐᒥᒃ 
ᓇᓗᓇᐃᖅᓯᒃᑲᓐᓂᕈᓐᓇᖅᖢᑎᒃ 
ᑐᑭᖃᕐᓂᐊᖅᑐᒥᒃ ᑐᑭᓯᒋᐊᕆᐊᕐᓗᑎᑦ 
ᓄᓇᓕᓐᓂ ᐱᕕᖃᖅᑎᑕᐅᔪᓐᓇᕐᓂᐊᕐᒪᑕ 
ᐃᓚᒋᔭᐅᖃᑕᐅᓂᕐᒥᒃ ᓂᓪᓕᐊᔾᔪᑎᖃᕈᓐᓇᕐᓂᕐᒥᓗ.  

ᑐᑭᓯᓇᑦᑎᐊᕋᓗᐊᕐᒪᑦ ᓄᓇᕗᑦ 
ᐊᖏᕈᑎᖓᓂᒃ ᑖᒃᑯᐊ ᓄᓇᕗᒥ 
ᐸᕐᓇᐃᔨᒃᑯᑦ ᐱᓕᕆᐊᒃᓴᖃᕐᓂᖏᓐᓄᑦ 
ᑐᓴᐅᒪᑎᑦᑎᑦᑎᐊᕆᐊᖃᕐᓂᖏᓐᓂ ᓄᓇᓕᓐᓂ 
ᐃᓗᓕᓕᒫᖏᓐᓂᒃ ᓄᓇᐃᑦ ᐊᑐᖅᑕᐅᓂᖏᓐᓄᑦ 
ᐸᕐᓇᐅᑎᓂ.  

ᕿᑭᖅᑕᓃᒃᑯᑦ ᐅᖃᖃᑦᑕᖅᓯᒪᔪᑦ , 
ᓴᓐᖏᔪᒃᑯᑦ ᐅᑉᐱᕆᔭᖃᕐᓂᖏᓐᓂᒃ ᑖᓐᓇ 

ᐃᓚᒋᓪᓗᒋᑦ ᑐᑦᑐᐃᑦ ᓴᐳᒻᒥᔭᐅᓂᖏᑦ, 
ᕿᑭᖅᑕᓃᒃᑯᑦ ᓇᓗᓇᐃᖅᓯᓚᐅᕐᒪᑕ 
ᐱᐅᖅᓱᐊᕆᐊᖃᕐᓂᕐᒥᒃ ᐃᑲᔪᖅᑕᐅᓪᓗᓂ 
ᓄᓇᓕᓐᓄᑦ ᕿᑭᖅᑖᓗᒻᒥ ᐊᒥᓲᑎᓪᓗᒋᑦ 
ᓴᐳᒻᒥᕝᕕᐅᔪᑦ.  

ᑖᒃᑯᐊᓕᒫᑦ ᓴᐴᒻᒥᔭᐅᓯᒪᔪᑦ ᓄᓇᐃᑦ 
ᐊᖏᕈᑎᖃᖅᑐᐃᓐᓇᐅᖕᒪᑕ ᐃᓄᓐᓄᑦ 
ᓱᕐᓗ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓂᒃ 
ᐱᕚᓪᓕᕈᑎᒃᓴᖏᓐᓂ ᐊᖏᕈᑎᓂ.  ᑖᒃᑯᐊ 
ᐱᔪᓐᓇᐅᓐᓇᐅᑎᒋᔭᐅᔪᑦ ᐃᓄᓐᓄᑦ, 
ᐱᕚᓪᓕᕐᓂᐊᕐᒪᑕ ᐊᑦᑐᐃᒍᑕᐅᔪᓄᑦ 
ᓴᐳᒻᒥᔭᐅᑎᓪᓗᒋᑦ ᓄᓇᐃᑦ.  

ᕿᑭᖅᑕᓃᒃᑯᑦ ᓄᓇᕗᒥ ᐸᕐᓇᐃᔨᒃᑯᓐᓂ 
ᑐᑭᓯᖁᔨᓚᐅᖅᑐᑦ ᑖᒃᑯᐊ 
ᓄᓇᓕᓐᓂᖔᖅᑐᑦ ᑲᑎᒪᖃᑕᐅᔪᑦ 
ᓂᐱᖃᓐᖏᓐᓂᖏᑦ ᑐᑭᓯᔭᐅᖁᔭᐅᓇᓂ ᓱᕐᓗ 
ᐊᖏᖅᑕᐅᓂᖓᓂ ᑖᓐᓇ ᐸᕐᓇᐅᑎ.  ᑖᓐᓇ 
ᐊᑲᐅᓐᖏᓪᓕᐅᕈᑎᒋᔭᐅᖏᓐᓇᖅᑐᖅ ᓈᓚᓐᓂᐅᔪᖅ 
ᐋᖅᑭᒃᓱᐃᒍᑕᐅᔪᒥᒃ ᐸᕐᓇᐅᑎᒥᒃ ᐃᓚᒋᓪᓗᒋᑦ 
ᑐᑭᓯᒋᐊᑦᑎᐊᓐᖏᓐᓂᖏᓐᓄᑦ ᑕᒪᑐᒪᐅᑉ ᒥᒃ…
ᓵᓄᑦ, ᐊᒻᒪᓗ ᑖᒃᑯᐊ ᑎᓕᔭᐅᓯᒪᑎᓪᓗᒋᑦ 
ᐃᓚᒋᔭᐅᔪᑦ ᑐᓂᓯᒋᐊᖃᕐᓂᖏᓐᓄᑦ ᑎᑎᖅᑲᑎᒍᑦ 
ᐊᐱᖅᑯᑎᐅᔪᓂ ᐊᒻᒪᓗ ᐱᕕᒃᓴᕆᔭᐅᔪᑦ 
ᑭᓪᓕᖃᖅᑎᑕᐅᑎᓪᓗᒋᑦ ᑐᓗᖅᑕᕈᑎᖃᖅᑎᑦᑎᔪᑦ 
ᐊᒥᓱᓄᑦ ᐃᓄᓐᓄᑦ ᐃᓚᐅᑦᑎᐊᕈᓐᓇᕐᓂᖏᓐᓄᑦ.  

ᑕᐃᑲᓂ ᓇᓚᓐᓂᕐᒥᒃ ᕿᑭᖅᑕᓃᒃᑯᑦ 
ᐊᐱᕆᓚᐅᖅᑐᑦ ᓄᓇᕗᒥ ᐸᕐᓇᐃᔨᒃᑯᓐᓂᑦ 
ᐃᓱᒪᓕᐅᖁᔨᓪᓗᑎᒃ ᓄᓇᓕᓐᓄᑦ 
ᐅᑎᖅᑎᑕᐅᓗᑎᒃ ᑕᑯᔭᐅᓂᐊᕐᒪᑦ ᑖᓐᓇ 
2016ᒥ ᑎᑎᕋᕆᐊᕐᖓᖅᑕᐅᓯᒪᔪᑦ ᓄᓇᑦ 
ᐊᑐᖅᑕᐅᓂᖏᓐᓄᑦ ᐸᕐᓇᐅᑎᖏᑦ. 

ᑎᑎᕋᕆᐊᕐᖓᖅᑕᐅᓯᒪᔪᖅ ᐸᕐᓇᐅᑎᐅᔪᖅ 
ᓄᓇᓕᓐᓄᑦ ᐅᑎᕈᔾᔭᐅᒋᐊᖃᖅᑐᖅ 
ᓄᓇᓕᓐᓄᑦ ᐅᖃᐅᓯᐅᒋᐊᓪᓚᒍᓐᓇᕐᓂᐊᕐᒪᑦ 
ᐱᔭᕇᖅᑕᐅᓪᓚᕆᓚᐅᓐᖏᑎᓪᓗᒍ.  

ᐊᒥᓲᔪᓂᒃ ᐃᓱᒫᓘᑎᒋᔭᐅᔪᑦ ᓇᓗᓇᐃᖅᑕᐅᓯᒪᔪᑦ 
ᕿᑭᖅᑕᓃᒃᑯᓐᓄᑦ, ᐊᓯᖏᓐᓂᓗ ᐊᕕᒃᑐᖅᓯᒪᔪᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᑦ 
ᑐᓐᖓᕕᒃᑯᑦ ᑕᒪᓐᓇ ᐱᓕᕆᐊᖑᑎᓪᓗᒍ 
ᐱᖃᓯᐅᑎᓐᓇᖅᓯᒪᔪᑦ ᑐᑦᑐᐃᑦ 
ᓴᐳᒻᒥᔭᐅᒋᐊᖃᕐᓂᖏᑦ. 

ᕿᑭᖅᑕᓃᒃᑯᑦ ᑐᑦᑐᐃᑦ 
ᓴᐳᒻᒥᔭᐅᓂᖏᑦ ᐱᔾᔪᑎᒋᓪᓗᒍ ᑖᓐᓇ 
ᓯᕗᓪᓕᖅᐹᖑᓪᓗᓂ ᐱᒻᒪᕆᐅᑎᑕᕗᑦ 
ᐱᕙᓪᓕᐊᑎᑕᐅᓕᖅᑎᓪᓗᒍ ᓄᓇᑦ 
ᐊᑐᖅᑕᐅᓂᖏᓐᓄᑦ ᐸᕐᓇᐅᑎᒥᒃ.  
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐅᑉᐱᕈᓱᒃᑐᑦ ᑕᒪᒃᑭᐊᒍᑦ ᓴᐳᒻᒥᓂᕐᒥᒃ 
ᑐᑦᑐᓂᒃ ᐊᒻᒪᓗ ᐃᑲᔪᖅᑐᐃᑎᓪᓗᒋᑦ 
ᓄᓇᓂᒃ ᓴᖅᑭᑎᑦᑎᓗᑎᒃ 
ᓴᐳᒻᒥᔭᐅᓯᒪᓂᐊᖅᑐᓂᒃ ᑐᑦᑐᐃᑦ 
ᐱᓪᓗᒋᑦ.  ᐅᑦᑑᕙᒥ 2015ᒥ, 
ᕿᑭᖅᑕᓃᒃᑯᑦ ᑲᑎᒪᔨᖏᑦ 
ᑲᔪᓯᑎᑦᑎᓚᐅᕐᒪᑕ ᐱᖁᔨᕗᖔᕈᑎᒥᒃ 
ᐃᑲᔪᖅᑐᐃᓂᖏᓐᓄ 
ᓴᐳᒻᒥᔭᐅᓯᒪᖁᔭᐅᓪᓗᑎᒃ ᑐᑦᑐᐃᑦ 
ᐃᕐᓂᐅᕐᕕᖏᓐᓂᒃ ᕿᑭᖅᑕᓂ 
ᓄᓇᑦᑎᓐᓂ.

ᓄᓇᓕᓐᓄᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᖓᑦ
ᑖᓐᓇ ᓄᓇᓕᓐᓂ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᖓ ᑮᓇᐅᔭᖃᖅᑎᑦᑎᕙᑦᑐᖅ 
ᐱᓕᕆᐊᒃᓴᓄᑦ ᑐᕌᖓᔪᓂᒃ: ᓄᓇᓕᓐᓂ ᐱᔪᓐᓇᕐᓂᐅᔪᓂᒃ 
ᐱᕙᓪᓕᐊᑎᑦᑎᒃᑲᓐᓂᕐᓂᕐᒧᑦ; ᖃᑭᒋᐊᖅᑎᑦᑎᓂᕐᒥᒃ ᐃᓄᐃᑦ ᐱᖅᑯᓯᐊᓂ; 
ᐋᓐᓂᐊᖅᑕᐃᓕᓂᕐᓂ ᐊᒻᒪ ᖃᓄᐃᑦᑕᐃᓕᓂᕐᓂ; ᓴᐳᒻᒥᓂᕐᒧᑦ ᐊᕙᑎᒥᒃ.  ᑖᒃᑯᐊ 
ᓄᓇᓕᓐᓂ ᐊᐅᓚᔾᔭᐃᒋᐊᖅᑎᒃᑯᑦ ᑮᓇᐅᔭᖅᑖᖃᑦᑕᖅᑐᑦ ᕿᑭᖅᑕᓃᒃᑯᑦ 
ᑎᒥᖁᑎᖓᓂᑦ: ᕿᑭᖅᑖᓗᒃ ᑯᐊᐳᕇᓴᒃᑯᓐᓂᑦ ᐊᒻᒪ ᓄᓇᓯᒃᑯᓐᓂᓗ 
ᓂᖏᖅᑕᖏᓐᓂᑦ. 

ᑕᕝᕙ ᐊᔾᔨᒌᓐᖏᑦᑐᑦ ᐱᓕᕆᐊᖑᓚᐅᖅᑐᑦ ᖃᓄᐃᓕᐅᕈᑕᐅᓚᐅᖅᑐᓪᓗ 
ᑮᓇᐅᔭᖅᑖᖅᑎᑕᐅᓚᐅᖅᑐᓄᑦ ᐸᐸᑦᑎᕕᖕᒥᑦ ᒫᓐᓇᒫᖑᓚᐅᖅᑐᒥ:

ᐃᒃᐱᐊᕐᔪᒃ

ᐃᖃᓗᒃᓯᐅᖅᑎᑦᑎᓂᖅ & ᓄᓇᓕᒻᒥᐅᑦ 
ᓂᕆᕕᔾᔪᐊᖅᑎᑕᐅᓂᖏᑦ  $11,277.92 ᐅᐱᕐᖔᖅ 2017

ᓴᓂᕋᔭᒃ

ᓄᓇᒥᒃ ᐊᓐᓇᒍᓐᓇᖅᓯᓂᕐᒥᒃ ᐊᒻᒪ 
ᐊᖑᓇᓱᒋᐊᖅᑎᑦᑎᓂᖅ  $8,204.00 ᐅᐱᕐᖔᖅ 2017

ᐃᖃᓗᐃᑦ

ᐃᓕᖅᑯᓯᑦᑎᒍᑦ ᒪᑭᒋᐊᕐᓂᖅ ᐃᓅᓯᓕᕆᓂᖅ   $85,000.00 ᐅᐱᕐᖔᖅ 2018

ᐃᓄᐃᑦ ᑕᑯᓐᓈᒐᒃᓴᓕᕆᔨᒃᑯᑦ: 
ᐃᓕᓐᓂᐊᖅᑎᑦᑎᔨᓄᑦ ᒪᓕᒐᒃᓴᓕᐊᑦ ᐱᓪᓗᒍ 
ᑕᑯᒋᓇᐃ ᑕᕐᕆᔭᒐᒃᓴᖓ  

 $13,552.00 ᐅᑭᐊᒃᓵᖅ 2017

ᐊᓈᓇᐅᑉ ᐅᖁᖅᑐᓂᒃ ᓴᓇᔭᖏᑦ ᕿᓯᓐᓂᑦ  $8,579.45 ᐅᐱᕐᖔᖅ 2017

ᐊᓈᓇᐅᑉ ᑐᐱᖓ ᑕᕐᕆᔭᒐᒃᓴᖅ   $80,000.00 ᐅᑭᐅᖅ 2018

ᐸᓐᓂᖅᑑᖅ

ᐸᓐᓂᖅᑑᒥ ᓂᔾᔭᐅᓯᒪᔭᕐᓂᖓ  $15,000.00 ᐅᑭᐊᒃᓵᖅ 2017

ᕿᓯᕐᓂ ᖃᓪᓕᓕᐅᕐᓂᖅ & ᑲᒻᒥᐅᕐᓂᕐᓗ  $4,400.00 ᐅᐱᕐᖔᖅ 2017

ᓅᓯᒪᑎᑦᑎᓂᕐᒥᒃ ᐊᒻᒪ ᐊᖑᓇᓱᒃᑎᑦᑎᓂᕐᒥᒃ 
ᐃᓚᒌᓄᑦ  $18,650.00 ᐊᐅᔭᖅ 2017

ᓯᓂᑦᑕᕆᐅᖅᓴᓂᖅ ᐊᖑᓇᓱᒋᐊᕐᓂᕐᒥᒃ   $6,000.00 ᐅᐱᕐᖔᖅ 2017

ᕿᑦᑎᕆᓂᖅ  $4,400.00 ᐅᑭᐊᒃᓵᖅ 2017

ᒥᑦᑎᒪᑕᓕᒃ

ᐃᖃᐃᓕᓴᕐᕕ $5,000.00 ᐅᐱᕐᖔᖅ 2017

ᕿᑭᖅᑕᕐᔪᐊᖅ

ᐃᓄᐃᑦ ᐱᖅᑯᓯᖏᑦ ᐊᖑᓇᓱᒋᐊᖅᑎᑦᑎᓂᖅ  $7,763.80 ᐅᐱᕐᖔᖅ  2017

ᕿᓯᓐᓂ ᖃᓪᓕᓕᐅᕐᓂᖅ & ᖁᓕᑦᑕᓕᐅᕐᓂᖅ  $3,890.00 ᐅᐱᕐᖔᖅ 2017

ᐃᒐᒋᐅᖅᓴᑎᑦᑎᓂᖅ  $7,000.00 ᐅᑭᐊᒃᓵᖅ 2017

ᖃᐅᓱᐃᑦᑐᖅ

ᓯᐊᕐᕆᔮᕐᓂᖅ ᖃᐅᓱᐃᑦᑐᖅ  $13,000.00 ᐅᐱᕐᖔᖅ 2017

ᑲᓇᑕᒥ ᕼᐋᑭᑦᑎᕐᔪᐊᕕᓃᑦ 
ᓯᐊᕐᕆᔮᖅᑎᑦᑎᓂᖏᑦ ᖃᐅᓱᐃᑦᑐᖅ  $23,000.00 ᐅᐱᕐᖔᖅ 2017

ᕇᑦ ᒪᐃ ᑕᕐᕆᔭᒐᒃᓴᐅᓕᕐᕕᐅᕙᑦᑐᒦᑦᑐᖅ ᕿᑭᖅᑕᓃᒃᑯᑦ ᐃᑲᔪᖅᓯᒪᔭᖓᓂᒃ ᐊᓈᓇᐅᑉ ᑐᐱᖓᓂ ᑕᕐᕆᔭᒐᒃᓴᒥ.

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᐅᖃᐅᓯᓕᕆᔾᔪᑎᖃᖃᑦᑕᓂᕐᒧᑦ 
ᖃᐅᑕᒫᑦ ᐱᒋᐊᖅᑎᓯᒪᔭᖓᑦ
ᐃᓚᒋᔭᐅᓪᓗᓂ ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ ᑕᖅᑭᕐᒥ ᑲᑐᔾᔨᖃᑎᒌᒃᑯᑦ 
ᓴᖅᑭᑎᑦᑎᔪᔪᑦ ᑐᓴᐅᒪᖃᑦᑕᐅᑎᒍᑕᐅᕙᑦᑐᒃᑯᑦ ᓇᒻᒥᓂᖅ 
ᐊᑐᖃᑦᑕᓂᐊᖅᑕᖓᓐᓂᒃ ᐅᕘᓇ Instagram @Qikiqtani_Inuit 
ᐅᖃᐅᓯᓕᕆᔾᔪᑎᑦᑎᓐᓄᑦ ᐊᑐᖃᑦᑕᓂᐊᖅᑕᖓᓐᓂᒃ. 

ᑖᓐᓇ ᖃᐅᑕᒫᕐᓯᐅᑦ ᑲᔪᓯᑎᑕᐅᒍᓐᓇᕐᓯᒪᔪᖅ ᑲᑐᔾᔨᖃᑎᖃᖅᑐᑎᒃ 
ᑐᑭᓕᐅᕆᔨᑦᑎᓐᓂᒃ ᐊᒻᒪᓗ ᑐᓴᐅᒪᖃᑦᑕᐅᑎᑎᑦᑎᔨᑦᑎᓐᓂᒃ, ᐃᑲᔫᑎᖃᕐᐸᑦᑐᖅ 
ᐃᓕᓐᓂᐊᑎᑦᑎᖃᑦᑕᓂᕐᒥᒃ ᐃᓅᓱᑦᑐᓂᑦ ᓄᑖᓂᑦ ᐃᓄᒃᑎᑑᖓᔪᓂᑦ ᐅᖃᐅᓯᕐᓂᑦ 
ᐊᒻᒪᓗ ᐅᖃᕈᓯᕐᓂᑦ ᐊᒻᒪᓗᑦᑕᐅᖅ ᑕᑯᑎᑦᑎᒍᑕᐅᖃᑦᑕᓂᐊᕐᖓᑕ ᐃᓄᓐᓄᑦ 
ᓴᓇᙳᐊᖅᑎᓄᑦ/ᑕᑯᕋᓐᓈᖅᑕᐅᕙᑦᑐᓄᑦ. ᑖᓐᓇ ᖁᕕᐊᒋᔭᐅᓂᕐᐹᖑᓪᓗᓂ 
ᐱᒋᐊᖅᑎᑦᑎᒍᑕᐅᓯᒪᔪᖅ ᑕᑯᔅᓴᐅᑎᑕᐅᕙᑦᑐᖅ ᐃᓘᓐᓇᖏᓐᓂ 
ᑭᒃᑯᑐᐃᓐᓇᕐᓄᑦ ᑐᓴᐅᒪᖃᑦᑕᐅᑎᒍᑎᒋᕙᑦᑕᑎᓐᓂ ᖃᐅᔨᒍᑕᐅᓯᒪᔪᖅ ᐊᒥᓱᓄᑦ 
ᑭᒃᑯᑐᐃᓐᓇᑦᑎᐊᓄᑦ ᖁᕕᐊᓇᖅᑐᓂ ᐃᓄᒃᑎᑐᑦ ᐅᖃᕆᐅᕐᓴᐅᑎᐅᕙᒻᒪᑦ. ᐊᑏ 
ᑐᓴᐅᒪᐃᓐᓇᕋᓱᖃᑦᑕᓂᐊᖅᑯᓯ ᑕᕝᕙᙵᑦ ᐃᓄᓕᒫᓄᑦ ᑐᓴᕋᔅᓴᓕᕆᕕᒋᕙᑦᑕᑦᑎᒍᑦ 
ᐊᒻᒪᓗ ᐃᑲᔪᕐᓗᓯ ᑕᑯᖅᑯᔾᔨᖃᑦᑕᓂᐊᖅᑯᓯ ᓴᖅᑭᖅᑎᓯᒪᔭᑦᑎᓐᓂᒃ 
ᐅᐱᒍᓱᓐᓂᓯᓐᓂᒃ ᐅᖃᐅᓯᕗᑦ ᐃᓕᖅᑯᓯᕗᓪᓗ ᐱᔾᔪᑎᒋᓪᓗᒋᒃ.

ᑮᓇᐅᔭᓕᕆᓂᕐᒧᑦ 
ᐃᓕᓐᓂᐊᕐᓂᖅ
ᒪᔾᔨᒥ  ᐱᒻᒪᕆᐅᔪᓂᒃ ᐱᓕᕆᐊᒃᓴᓕᕆᔨᒃᑯᑦ ᐱᒋᐊᖅᑎᑦᑎᓚᐅᕐᒪᑕ 
ᐊᔾᔨᒌᓐᖏᑦᑐᓂᒃ ᑮᓇᐅᔭᓕᕆᓂᕐᒧᑦ ᐃᓕᓐᓂᐊᕐᓂᕐᓂᒃ ᐃᒃᐱᐊᕐᔪᒻᒥ, ᐃᒡᓗᓕᖕᒥ, 
ᓴᓂᕋᔭᖕᒥ ᐊᒻᒪᓗ ᒥᑦᑎᒪᑕᓕᖕᒥ.

ᑖᒃᑯᐊ ᐃᓕᓐᓂᐊᕐᓃᑦ ᑮᓇᐅᔭᖃᖅᑎᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᑦ 
ᐅᔭᕋᕐᓂᐊᕐᓂᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᒃ ᑲᑎᒪᔨᖏᓐᓂᑦ, ᑖᓐᓇ 
ᐃᓕᓐᓂᐊᕐᓂᖅ ᐋᖅᑭᒃᑕᐅᓯᒪᓚᐅᖅᖢᑎᒃ ᓱᕐᓗ ᐱᔭᕆᐊᑭᓐᓂᖅᐹᒃᑯᑦ 
ᑮᓇᐅᔭᓕᕆᔾᔪᑎᒋᔭᐅᔪᓐᓇᖅᑐᓄᑦ ᐃᓄᓐᓄᑦ ᐃᖅᑲᓇᐃᔭᖅᑎᓄᑦ 
ᐃᖅᑲᓇᐃᔭᓛᖅᑐᓄᓪᓘᓐᓃᑦ ᐅᔭᕋᕐᓂᐊᕐᕕᒻᒥ ᓯᑕᒪᐅᔪᓂᑦ ᕿᑭᖅᑖᓘᑉ 
ᐅᐊᖕᓇᖓᓂᑦ ᓄᓇᓕᓐᓂᑦ.   

ᑖᒃᑯᐊ ᐃᓕᓐᓂᐊᖅᑎᑦᑎᓃᑦ ᒪᕐᕈᐃᓕᖓᓚᐅᖅᑐᑦ.

ᓯᕗᓕᖓ ᐃᓕᓐᓂᐊᕐᓂᐅᓚᐅᖅᑐᖅ :  
• ᑮᓇᐅᔭᓕᕆᕝᕕᐅᔪᓐᓇᖅᑐᓂ ᓄᓇᓕᒻᒥ 
• ᕿᒥᕐᕈᓂᕐᒥᒃ ᑮᓇᐅᔭᒃᑯᕕᒻᒥᑦ ᓇᓕᖅᑲᓂ  
• ᑮᓇᐅᔭᓕᐊᖑᔪᓂ
• ᐱᕚᓪᓕᕈᑎᒃᓴᑦ
• ᑖᒃᓯᔭᕐᓂᖅ
• ᐊᑭᑦᑐᖃᖅᑐᓄᑦ ᐸᕝᕕᓵᕆᔨᑦ
• ᑮᓇᐅᔭᐃᑦ ᐊᐅᓚᑕᐅᓂᖏᑦ

ᐃᓕᓐᓂᐊᕐᓂᐅᑉ ᐊᐃᑉᐹ ᐃᒪᐃᓕᖓᓚᐅᖅᑐᖅ: 
• ᑮᓇᐅᔭᐃᑦ ᒥᒃᓵᓄᑦ ᑐᑭᑖᖅᑎᑦᑎᓂᖅ:

• ᖃᓄᖅ ᑮᓇᐅᔭᓂᒃ ᐊᑐᓐᖏᓐᓂᖅᓴᐅᒍᓐᓇᕐᓂᕐᒥᒃ 
ᐴᖅᑲᖅᑕᐅᖔᖃᑦᑕᕐᓗᑎ

• ᖃᓄᖅ ᑮᓇᐅᔭᓂ ᐊᑐᖃᑦᑕᕐᓂᖅ
• ᖃᓄᖅ ᑮᓇᐅᔭᓕᐅᕋᓱᐊᕈᓐᓇᕐᓂᕐᒥᒃ ᐊᒻᒪᓗ 

ᐊᑐᖅᑐᐊᕈᓐᓇᕐᓂᕐᒥᒃ

“ᐃᓕᓚᐅᖅᑐᖓ ᖃᓄᖅ ᐱᓇᓱᖃᑕᐅᔪᓐᓇᕐᒪᖔᕐᒪᑦ 
ᐊᐃᑦᑑᓯᐊᖑᕙᑦᑐᓂᒃ.  ᐃᓕᓪᓗᖓᓗ ᖃᓄᖅ 
ᑮᓇᐅᔭᓂᒃ ᐊᑐᓐᖏᓐᓂᖅᓴᐅᓕᕈᓐᓇᕐᓂᒻᓂ  
ᐴᖅᑲᖔᕐᓗᒋᑦ ᑮᓇᐅᔭᐃᑦ.”
- ᐃᓕᓐᓂᐊᖃᑕᐅᓚᐅᖅᑐᖅ ᐃᒡᓗᓕᖕᒥᐅᑕᖅ ᑖᓐᓇ ᐃᓛᒃᑯᑦ 
  ᐋᖅᑭᒃᑕᐅᓂᐊᖅᑯᖅ ᑭᑉᐹᕆᒃᑐᒨᖅᑕᐅᓗᓂ

ᑐᕌᕈᑎᖏᑦ ᓄᓇᔅᓯᓂ 
ᑐᓴᐅᒪᑎᑦᑎᔩᑦ 

ᐃᒃᐱᐊᕐᔪᒃ  (867) 439-8277 
ᔮᒃ ᐅᐃᓕ jwillie@qia.ca

ᑭᙵᐃᑦ (867) 897-8638 
ᐅᓘᓯ ᒫᓂᖕ omanning@qia.ca

ᑲᖏᖅᑐᒑᐱᒃ (867) 924-6119 
ᓃᓇ ᕿᓪᓚᖅ nqillaq@qia.ca

ᐊᐅᓱᐃᑦᑐᖅ (867) 980-4076 
ᐃᙵ-ᓖᔅ ᑯᕆᔅᑎᐊᓐᓴᓐ ichristensen@qia.ca

ᓴᓂᕋᔭᒃ (867) 928-8103 
ᓕᓕ ᐊᕐᓇᕐᔪᐊᖅ larnaqjuaq@qia.ca

ᐃᒡᓗᓕᒃ (867) 934-8760 
ᓯᑐᓂ ᐅᖔᓛᖅ  sungalaq@qia.ca

ᐃᖃᓗᐃᑦ (867) 975-8420 
ᒪᕇ ᒪᐃᑯ  mmichael@qia.ca

ᑭᒻᒥᕈᑦ (867) 939-2135 
ᐱᐅᕆ ᐃᑭᓪᓗᐊᖅ pikkidluaq@qia.ca

ᐸᓐᓂᖅᑑᖅ (867) 473-8991 
ᓰᓇ ᒫᒃᒧ smachmer@qia.ca

ᒥᑦᑎᒪᑕᓕᒃ (867) 899-8640 
ᓚᐃᒥᑭ ᑲᓪᓗ lkadloo@qia.ca

ᕿᑭᖅᑕᕐᔪᐊᖅ (867) 927-8195 
ᐅᓛᓇ ᓄᕿᙵᖅ onuqingaq@qia.ca

ᖃᐅᓱᐃᑦᑐᖅ (867) 252-3127 
ᓲᓴᓐ ᓴᓪᓗᕕᓂᖅ ssalluviniq@qia.ca

ᓴᓂᑭᓗᐊᖅ (867) 266-8162 
ᔫᓕ ᐃᒥᖅᑯᑕᐃᓚᒃ jemikotailak@qia.ca

ᐃᓚᒌᒃᑐᓄᑦ ᑮᓇᐅᔭᐃᑦ

ᐃᓚᒌᒃᑐᓄᑦ ᓄᓇᓕᓐᓄᓪᓗ ᐱᕙᓪᓕᐊᔾᔪᑎᒃᓴᐃᑦ ᑮᓇᐅᔭᖏᑦ ᓴᖅᑭᑎᑕᐅᓯᒪᔪᑦ 
ᐋᑎᑯᓪ 12ᑯᑦ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓂᒃ ᐱᕚᓪᓕᕈᑎᒃᓴᖏᓐᓄᑦ 
ᐊᖏᕈᑎᑎᒍᑦ ᑖᒃᑯᓄᖓ ᕿᑭᖅᑕᓃᒃᑯᓐᓄᑦ ᐊᒻᒪ ᐸᕕᓐᓛᓐᑯᓄᓪᓗ.  ᕿᑭᖅᑕᓃᒃᑯᑦ 
ᓴᖅᑭᓯᒪᔭᖓᑦ ᐊᒻᒪᓗ ᐊᐅᓚᑦᑎᓪᓗᑎᓪᓗ ᑕᒪᑐᒥᖓ. 

ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᑦ ᑎᒥᐅᔪᓄᑦ, 
ᑲᑎᒪᔨᕋᓛᖑᔪᓄᑦ, ᑲᑐᔾᔨᖃᑎᒌᓄᑦ, ᐊᒻᒪᓗ 
ᐃᓄᑐᐃᓐᓇᕐᓄᑦ ᓄᓇᖃᖅᑐᓂᒃ ᐅᕝᕙᓘᓐᓃᑦ 
ᐃᖅᑲᓇᐃᔭᖃᖅᑐᓂᒃ ᑲᑐᔾᔨᖃᑎᖃᖅᖢᑎᒃ 
ᐃᒃᐱᐊᕐᔪᒻᒥᐅᓂ, ᑲᖏᖅᑐᒑᐱᒻᒥᐅᓂ, 
ᓴᓂᕋᔭᖕᒥᐅᓂ, ᐃᒡᓗᓕᖕᒥᐅᓂ ᐊᒻᒪᓗ 
ᒥᑦᑎᒪᑕᓕᒻᒥᐅᓂ.  ᐱᓕᕆᐊᒃᓴᐃᑦ 
ᓂᕈᐊᖅᑕᐅᔪᑦ ᐃᒪᐃᓕᖓᓂᐊᖅᑐᑦ 
ᐱᐅᔪᒃᑯᑦ ᐊᑦᑐᐃᔪᓄᑦ ᐃᓄᓐᓄᑦ ᕿᑭᖅᑖᓘᑉ 
ᐅᐊᖕᓇᖓᓂ ᓄᓇᓕᓐᓂ ᑐᕌᒐᖃᕐᓗᑎᒃ 

ᓄᓇᓖᑦ ᒪᑭᑕᒍᓐᓇᑦᑎᐊᕐᓂᖏᓐᓄᑦ, ᐃᓚᒌᑦ ᐃᓚᒌᑦᑎᐊᒃᑲᓐᓂᕐᓂᖏᓐᓄᑦ ᐊᒻᒪᓗ 
ᐃᖅᑲᓇᐃᔮᒃᓴᓄᑦ ᐸᕐᓇᒃᓯᒪᓂᕐᒥᒃ.  

ᐱᓇᓱᖃᑕᐅᔪᒪᒍᕕᑦ ᑖᒃᑯᓂᖓ ᑮᓇᐅᔭᓂᑦ ᐱᓕᕆᐊᒃᓴᒥᒃ ᓴᖅᑭᑎᑦᑎᔪᒪᓗᑎᑦ, 
ᑕᑕᑎᒐᒃᓴᖅ ᐱᔪᓐᓇᖅᑕᐃᑦ ᐃᑭᐊᖅᑭᕕᒻᒦᑦᑐᒥ, ᑐᑭᓯᒋᐊᕐᕕᒋᓗᒋᑦ ᕿᑭᖅᑕᓃᒃᑯᑦ 
ᐊᓪᓚᕝᕕᖓ ᐃᖃᓗᓐᓂ, ᐅᕝᕙᓘᓐᓃᑦ ᐊᖅᑯᑎᒋᓗᒍ ᕿᑭᖅᑕᓃᒃᑯᑦ ᓄᓇᓕᓐᓂ 
ᑐᓴᐅᒪᑎᑦᑎᔨᒋᔭᐅᔪᑦ.  

ᑕᕝᕙ ᐅᑯᐊ ᐊᑖᓂ ᑮᓇᐅᔭᖃᖅᑎᑕᐅᓯᒪᓂᑯᑦ ᑖᒃᑯᓇᓐᖓᑦ ᑮᓇᐅᔭᓂᑦ 
ᒪᓐᓇᒫᖑᓚᐅᖅᑐᒥᑦ: 

ᓴᓂᕋᔭᒃ

ᕼᐋᑭᖅᑏᑦ ᐊᑎᒋᖏᓐᓂ ᐊᒻᒪ 
ᓇᓗᓇᐃᒃᑯᑕᖓᓂ  $2,940.00 

ᐅᐱᕐᖔᖅ  
2017

ᐃᒡᓗᓕᒃ, ᐃᒃᐱᐊᕐᔪᒃ, ᓴᓂᕋᔭᒃ ᐊᒻᒪ ᑲᖏᖅᑐᒑᐱᒃ

ᓄᓇᕗᒥ ᐱᓐᖑᐊᖅᑐᓕᕆᔨᒃᑯᑦ: 
ᐊᐅᔭᒃᑯᑦ ᐸᖅᑭᔨᐅᓂᐊᖅᑐᓂᒃ 
ᐃᓕᓐᓂᐊᖅᑎᑦᑎᓂᖅ 

 $110,000.00 ᐊᐅᔭᖅ 
2017

ᐃᓅᓱᑦᑐᑦ ᓅᓯᒪᖃᑕᐅᔪᑦ ᓴᖅᑭᑎᑕᐅᔪᒧᑦ ᐱᓐᖑᐊᖅᑐᓕᕆᓂᕐᒧᑦ ᐊᒻᒪ 
ᒥᕐᖑᐃᖅᓯᕝᕕᓕᕆᓂᕐᒧᓪᓗ ᑲᑐᔾᔨᖃᑎᒌᖏᓐᓂᑦ ᓄᓇᕗᒥ. 


